
				এই পাতাটির মুদ্রণ সংশোধন করা প্রয়োজন। 
শ্ৰীকান্ত R
বরও সেখানে রাঁধতে রাঁধতে জ্বরে মরেচে। বিয়ে আর পুরো शक्र न ।
বলিলাম, পচিশ টাকা দিয়ে বর কিনলে ঐ রকমই হয়।
রাজলক্ষ্মী বলিল, তবু ত সে আমার ভাগে পচিশ টাকা পেয়েছিল, কিন্তু তুমি পেয়েছিলে কি ? শুধু একছড়া বঁইচির মালা-তাও কিনতে হয় নি-বন থেকে সংগ্ৰহ হয়েছিল ।
কহিলাম, দাম না থাকলে তাকে অমূল্য বলে। আর একটা মানুষ দেখাও ত, যে আমার মতো অমূল্য ধন পেয়েছে ?
তুমি বলো ত এ কি তোমার মনের সত্যি কথা ?
cफ्रेंद्र श्र*& न ?
না গো না, পাই নে, সত্যি পাই নো-কিন্তু বলিতে বলিতেই সে হাসিয়া ফেলিল, কহিল, পাই শুধু তখন যখন তুমি ঘুমোও-তোমার মুখের পানে চেয়ে ; কিন্তু সে কথা যাক। আমাদের দু'বোনের মতো শাস্তিভোগ এদেশে কতশত মেয়ের কপালেই ঘটে। আর কোথাও বোধহয় কুকুর-বেড়ালেরও এমন দুৰ্গতি করতে মানুষের বুকে বাজে, এই বলিয়া সে ক্ষণকাল চাহিয়া থাকিয়া কহিল, হয়ত তুমি ভাবছো আমার নালিশটা বাড়াবাড়ি, এমন দৃষ্টান্ত আর কাঁটা মেলে ? এর উত্তরে যদি বলতুমি একটা হ’লেও সমস্ত দেশের কলঙ্ক তাতেও আমার জবাব হতো, কিন্তু সে আমি বলবো না । আমি বলবো, অনেক হয়। যাবে আমার সঙ্গে সেই সব বিধবাদের কাছে, র্যাদের আমি অল্পস্বল্প সাহায্য করি ? তঁরা সবাই সাক্ষ্য দেবেন, তাদেরও হাত-পা বেঁধে আত্মীয়-স্বজনে এমনিই জলে ফেলে দিয়েছিল ।
বলিলাম, তাই বুঝি তাদের ওপর এত মায়া ?
রাজলক্ষ্মী বলিল, তোমারও হতো যদি চোখ চেয়ে আমাদের দুঃখটা দেখতে। এখন থেকে একটি একটি করে আমিই তোমাকে
সমস্ত দেখাবো ।

